
Vilmund Jacobsen

Faroe Agency, sum umboðar 
nógv útlendsk skip í Før­
oyum, hevur nú latið byggja 
ein loðs-og sleipibát, sum 
felagið fer at brúka, tá skip, 
sum felagið umboðar í Føroy­
um, koma higar til lands.

- Tað verður ikki soleið­
is, at vit fara at klára allar 
uppgávur sjálvi við nýgg­
ja bátinum, men loðs-og 
sleipibáturin fer at verða 
partur av okkara tænastu­
veitingum.

Maria í Akrabyrgi, sum 
saman við Karl Erik Reyn­
heim eigur og rekur Faroe 
Agency, sigur, at felagið 
framvegis fer at keypa sær 
tænastur kring um í Før­
oyum.

- Vit hava keypt loðs-og 
sleipitænastur frá ymiskum 
veitarum, og tað fara vit eisi­
ni at gera í framtíðini.

Hon sigur, at hóast felagið 
nú fær nýggjan loðs-og sleipi­
bát, fer felagið ikki at røkka 
øllum uppgávum einsamalt.

Nýbygningur
Loðs-og sleipibáturin hjá 
Faroe Agency, sum er smí-ð­
aður í Istambul í Turkalandi, 
er komin við farmaskipi heim 
til Antwerpen, og fólk eru nú 
í Antwerpen, sum skulu sigla 
bátin heim til Føroya.

- Vit hava fólk har niðri, 
og vit vóna, at klárt verður 
at loysa bátin í vikuni, sigur 
hon.

Maria í Akrabyrgi sigur, at 
nýggi loðs-og sleipibáturin er 

nakað hægri bygdur enn eitt 
nú Pressarin hjá MEST, sum 
felagið plagar at brúka, og 
nýggi báturin hevur eisini 
góða maskinkraft.

- Karl Erik Reynheim, 
sum er hin stjórin og eigarin 
í felagnum, hevur alt data 
um nýggja bátin, og tá hesin 
kemur heim til Føroya, verð­
ur neyvari upplýst, hvussu 
nýggi báturin er útgjørdur, 
sigur fryntligi stjórin hjá 
Faroe Agency, Maria í 
Akrabyrgi.

Vit kunnu leggja aftrat, 
at nýbygningurin hjá Faroe 
Agency hevur fingið navnið 
Maria.

Faroe Agency við 
loðs-og sleipibáti
- Vit vænta, at báturin, sum vit hava latið 
byggja í Istambul í Turkalandi, fer úr Antwerpen 
í vikuni, sigur Maria í Akrabyrgi, sum er 
annar av stjórunum í Faroe Agency

Hetta er nýggi loðs-og sleipibáturin, sum Faroe Agency 
hevur latið byggja í Istambul í Turkalandi

Trý línuskip koma inn at 
landa í dag. Skipini hava 
eina blanding av toski, 
hýsu, brosmu og longu, og 
væntandi verða nøgdir­
nar av toski tær størstu.

Fiskamarknaður Før­
oya veit at siga, at trý 
av teimum smærru línu­
skipunum nýliga eru 
byrjaði nýggjan túr. 

- Hesi skipini fiska 
tosk og hýsu og landa 
helst síðst í hesi vikuni.

Lagt verður aftrat, at 
møguliga kemur eitt línu­
skip aftrat inn at landa 
síðst í hesi vikuni, og her 
er veiðan mest toskur og 
hýsa.

Sosialurin veit at siga, 
at línuskipið Sandshavið, 
sum henda túrin hevði 
átta setur undir Føroyum, 
kom inn fríggjamorgunin 
og hevði umleið 60.000 
pund.

Tá Fiskamarknaður 
Føroya fríggjadagin gjør­
di sínar metingar um 
hesa vikuna, vóru nøkur 
línuskip ikki byrjaði túr, 
men lógu klár at loysa.

Um útlitini til útróður, 
visti Fiskamarknaður Før­
oya at siga, at streymurin 
verður hampiligur hesa 
vikuna, men veðurútlitini 
eru ikki av teimum bes­
tu.

- Tí verður ikki roknað 
við stórvegis útróðri hesa 
vikuna, sigur marknaður­
in.

Sands­
havið við 
60.000 
pundum

Flestu partrolarapørini 
eru til fiskiskap, og skipini 
koma inn at landa, sum 
vikan gongur.

Fiskiskapurin hjá par­
trolarunum er aftur mink­
aður og er heldur smáligur, 
men okkurt parið hevur 
fingið væl av fiski.

Fiskamarknaður Føroya 
veit at siga, at tveir djúp­
vatnstrolarar fiska upsa. 
Teir landa helst tíðliga í 
næstu viku, kanska í dag.

- Ein roynir á djúpum 
vatni og fiskar svartkalva, 
kongafisk og blálongu.

Í næstum fara tríggir 
djúpvatnstrolarar yvir á 
Flemish Kap at fiska tosk. 
Hesi skipini fara at frysta 
fiskin umborð. 

Tríggir trolbátar eru úti 
og fiska havtasku, og aðrir 
eru á veg til fiskiskap.

- Vit rokna við einum 
trolbáti í dag, og hinir koma 
inn at landa seinni í vikuni, 
sigur Fiskamarknaður Før­
oya.

Nú verður farið 
á Flemish Kap
Tríggir djúpvatnstrolarar 
fara í næstum yvir á Flemish 
Kap at fiska tosk

Í ár fara djúpvatnstrolararnir fyrr á Flemish Kap, enn 
teir fóru í fjør, tá fiskiskapurin har yviri miseydnaðist

Fiskimálaráðið 
bjóðar nú einstak­
lingum, virkjum, 
feløgum og kom­
munum at søkja um 
stuðul til fremjan av 
viðarvøkstri...

Ársins aliráðstevna 
hjá Havbúnað­
arfelagnum verður 
hildin fríggjadagin hin 
21. februar 2014...


